
Texte
Transcription diplomatique
Mon ame auoit en ſon centre tirez
Tous mes esprits, & ma triſte pensée,
S’eſtant en moy tout en vn r’amaßée,
Vers ſoy tenoit tous mes ſens retirez.

Quand mes esprits en ce point eſgarez,
Ie m’aperceu qu’illec estoit paßée
Celle qui lors ſe monstra offensée :
Car ie n’auois ces beaux yeux reuerez.

A l’impourueu elle m’auoit ſurpris,
Dont i’oubliay l’acquit de mon homage :
Mais tout à coup reſueillant mes esprits,

A toy qui tiens (dy-ie) mon cœur en gage,
Pardonne moy dame ſi i’ay meſpris,
I’idolatrois en ta plus haulte image.

RimesABBA ABBA CDC DCD
SujetsÉlévation de la dame

Les mots clés
pièce lyrique, Sonnet

